
THOLOSA (Pierre), notaire de Villemur, Villemur-sur-Tarn, minutes 1544-1548, f° XXI & ss., 
Archives départementales de la Haute-Garonne, cote 3 E 26850, PH/JCHR/1050992.

gros(soyé)

xxi

Titr(ement) de jehan squie clerc

Sachent toutz presens et advenir que l( )an de( )l( )incarnation
de nostre seigneur ( mil cinq cens quarante cinq
et le hu(i)tiesme jour du mois de mars regnant tres crestien
prince francois [par] la grace de dieu roy de france a villemur
diocese de montauban seneschaucee de tholose es p(rese)nces
de moy not(aire) et tesmoingz [pa]rt dessoubz nom(m)es establi
en [per]sonne jehan squie dict deyme laboureur de la [par]roiche
del terme visconte de villemur diocese de montauban
seneschaucee de tholose le quel considerant et
voyant jehan squier clerc son filz legitime et
naturel ayant devotion d( )aller / aux | ordres
sacerdotalz et pour ce que icelluy jehan squie
clerc n( )est point encores pourveu d( )aulcun beneffice
eccl(es)ia(sti)que avec le quel il puysse soubstenter
sa vie luy vouloir pourvoir / de aulcun bien pour
soy soubstenter / et( )alimenter / [pour] ainssi les an et jour susd(its)
led(it) jehan squie pere dud(it) jehan clerc de son bon
gre et bonne volunte tant [pour] luy que [pour] ses heretiers
et sucesseurs a donne et atitule aud(it) jehan son
filz illec present stipulant et recepvant assavoir
est une maison ]acize[ de naud en bas prenen(t)
devers solelh levan(t) de( )la sale eusse acize
dans la [par]roiche del terme confron(tant) avec la maison
dud(it) jehan squie atitulan(t) avec la maison de
aultre jehan squier / filz dud(it) atitulan(t) item plus
une piece de terre contenant une emynade acize
a( )lad(ite) [par]oiche del terme au lieu nom(m)e al pos...
confron(tant) avec les terres de jehan squie dict borro
de deux [par]ties avec les ten(ances) des her(itier)s de jehan squie
dict capdet (capelet) avec les terres dud(it) atitulan(t) item

plus une piece de terre contenant une emynade acize a( )la d(ite)
[par]roiche au lieu nom(m)e a nauze noye (noyc) confron(tant) avec les terres
de guill(aum)e squie avec les terres de astorc aulie avec ses
autres confron(tations) item plus une piece de vigne acize
a( )la [par]roiche de saincte raffine dela tarn confron(tant) avec
la vigne de jehan bordaries avec le chemin public
tiran(t) a( )villabrumie avec la vigne de (omis) alande avec
ses autres confron(tations) si poinct n( )y a plus vrayes avec ses
entrees yssues et ses (a)[par]ten(ances) quelconques a avoir tenir
user / et( )posseder jusques a( )ce que aultrement luy soit



pourveu d( )aultre beneffice eccl(es)iastique avec lequel
puisse substenter / sa( )vie la quelle donation et
atitulation a( )faicte led(it) jehan squie pere aud(it)
jehan squie clerc son filz p(rese)nt stipulant et recepvant
pour et affin que led(it) jehan clerc sera tenu
de prier dieu pour l( )arme d( )icelluy jehan son
pere et( )pour amo(u)r paternelle et delextion que a
led(it) atitulan(t) envers led(it) son filz et ... opproban(t)
divin ministery ipsum donatarium opporteat vagant
[per] mendicare suffragia desquelz biens part dessus
confrontes et limites led(it) jehan squie atitulan(t) s( )en
est devesti et led(it) jehan clerc p(rese)nt a investi
[par] realle tradition de( )la note du p(rese)nt instrument
des mains d( )icelluy atitulan(t) es mains dud(it)
jehan clerc faicte et a( )[pro]mis lesd(it) atitulan(t)
pourter eviction et guaren(tie) ]pourter[ / aud(it) jehan clerc
contre toutes [per]sonnes du monde tant en jugement
que dehors ingement et ce soubz obliga(ti)on de toutz
ses biens mobles immeubles p(rese)nts et advenir / et a( )ren(on)ce
led(it) atitulan(t) a( )l( )exception du p(rese)nt instrument non faict
et dict com(m)e [pa]rt dessus est script a( )l( )exception de( )la
p(rese)nte donation non faicte et generellement a toutes

aultres exceptions et droictz canon et civil script et non
script divin et( )humain moyenant lesquels pourroit
venir au contraire et tout ainssi qu [pa]rt dessus
est escript led(it) jehan squie atitulan(t) a jure sur les
quatre sainctz evangiles de not(re) se(i)gneur de tenir
observer / et non venir au contraire et( )de tout ce
dessus led(it) jehan quie clerc a requis instrument
luy estre retenu [par] moy not(air)e sib signe es p(rese)nces de
m(aîtr)e anthoine du mas et aultre anthoine du mas
p(res)bres du lieu del terme habitans et( )de moy pierre
tholosa not(aire)

                                              P. Tholosa, not(aire)

